
REPUBLIKA KOSOVA - REPUBLIC OF KOSOVO

GJYKATA SUPREME

ARJ.nr.180/2023

GJYKATA SUPREME NE PRISHTINE, né kolegjin e pérbéré nga gjyqgtarét Ragip Namani,
kryetar, Nebojsa Bori¢i¢ dhe Zenel Leku, anétar, me pjesémarrjen e bashképunétores profesionale
Zané Bucinca, procesmbajtése, né konfliktin administrativ sipas padisé sé paditésit ASH “G.” me
seli né P., Rr. “S.”, nr....., kundér té paditurés Administrata Tatimore e Kosovés (ATK), me seli né
P., me bazé juridike anulim i vendimit administrativ té organit té paditur, duke vendosur sipas
kérkesés pér rishqyrtim té jashtézakonshém té vendimit gjyqésor, té paditurés, ushtruar kundér
Aktgjykimit té Gjykatés Komerciale - Dhoma e Shkallés sé Dyté né Prishting,
K.DH.SH.I1.nr.1049/22 té datés 20.03.2023, né seancén e kolegjit té mbajtur me daté 24 Janar 2024,
merr kété:

AKTGJYKIM

Refuzohet si e pa bazuar kérkesa pér rishqyrtim té jashtézakonshém té vendimit gjyqgésor, e té
paditurés Administrata Tatimore e Kosovés, (ATK), me seli né Prishting, ushtruar kundér
Aktgjykimit té Gjykatés Komerciale - Dhoma e Shkallés sé Dyté né Prishting,
K.DH.SH.11.nr.1049/22 té datés 20.03.2023.

Arsyetimi

Me aktgjykimin e atakuar té Gjykatés Komerciale - Dhoma e Shkallés sé Dyté né Prishting,
K.DH.SH.I1.nr.1049/22 té datés 20.03.2023, éshté vendosur si né vijim: REFUZOHET si e pa bazuar
ankesa e té paditurés Administrata Tatimore e Kosovés, e datés 13.11.2020, ndérsa aktgjykimi i
Gjykatés Themelore né Prishtiné - Departamenti pér Céshtje Administrative, Divizioni Fiskal,
A.nr.1215/18, té datés 08.12.2020, VERTETOHET.

Kundér aktgjykimit té Gjykatés Komerciale - Dhoma e Shkallés sé Dyté né Prishting,
K.DH.SH.I1.nr.1049/22 té datés 20.03.2023, e paditura né afat ligjor né kété gjykaté parashtron
kérkesé pér rishqyrtim té jashtézakonshém té vendimit gjyqgésor, me té cilén e konteston ligjshmériné
e té njéjtit pér shkak té: shkeljeve esenciale té dispozitave té procedurés dhe zbatimit té gabuar té sé
drejtés materiale, me propozim qé té aprovohet né térési si e bazuar kérkesa e té paditurés pér
rishgyrtim té jashtézakonshém té vendimit gjygésor dhe té prishet, ndryshohet Aktgjykimi i Gjykatés
Komerciale té Kosovés — Dhoma e Shkallés sé Dyté K.DH.SH.I1.nr.1049/22 té datés 20.03.2023,
dhe Aktgjykimi i Gjykatés Themelore né Prishtiné — Departamenti pér Céshtje Administrative,
Divizioni Fiskal A.nr.1215/18 té datés 08.12.2020, ndérsa té mbetet né fuqi vendimi i té paditurés —
ATK nr.436/2009 daté 08.12.2009 ose té anulohet aktgjykimi i Gjykatés Komerciale — Dhomés sé
shkallés sé dyté dhe aktgjykimi i Gjykatés Themelore né Prishtiné — Departamenti pér Céshtje



Administrative, Divizioni Fiskal dhe c¢éshtja té kthehet né rishqyrtim dhe rivendosje né gjykatén e
shkallés sé paré.

Pérgjigje né kérkesén pér rishgyrtim té jashtézakonshém té vendimit gjygésor nuk ka ushtruar pala
paditése.

Gjykata Supreme, né bazé té nenit 53 té Ligjit pér Konfliktet Administrative, ka mbajtur seancén e
kolegjit dhe pas vlerésimit té aktgjykimit té atakuar, dhe atij té shkallés sé paré, sipas kérkesés sé
paditurés dhe shqyrtimit edhe té shkresave tjera té 1éndés gjen se:

Kérkesa pér rishqyrtim té jashtézakonshém té vendimit gjygésor éshté e pabazuar.

Nga shkresat e 1éndés rezulton se me vendimin e té paditurés Administrata Tatimore e Kosovés -
Departamenti i Ankesave, me nr.436/2009 té datés 08.12.2009, né pikén I. té dispozitivit té
vendimit éshté refuzuar ankesa e tatimpaguesit ASH “G.”, me ....., pronar: Xh. A.nga P., Rr: “S.”,
si e pa bazé kundér vendimit mbi Njoftim Rivlerésimet e Tatimit Shtesé té Administratés Tatimore
— Regjioni Prishtina 1. Ndérsa né pikén Il té dispozitivit t€ vendimit, theksohet se procedura e
ankesés nuk ndérprené sanksionet pér mos pérmbushje dhe interesin pér ndonjé lloj tatimi sipas
Ligjit Nr.2004/48 mbi Administratén Tatimore dhe Procedurat.

Kundér vendimit té larté cekur té paditurés Administrata Tatimore e Kosovés (ATK), paditési me
padi fillon konflikt administrativ.

Gjykata e shkallés sé paré me aktgjykimin, A.nr.1215/18 té datés 08.12.2020, né dispozitiv té tij
ka vendosur si né vijim: né pikén I. APROVOHET kérkesépadia e paditésit ASH “G.” me seli né
P., Rr. “S.”, nr.... Né pikén Il. ANULOHET vendimi me nr.436/2009 i datés 08.12.2009 i
Administratés Tatimore té Kosovés né Prishtiné. Né pikén 1ll. OBLIGOHET e paditura
Administrata Tatimore e Kosovés né P...., qé paditésin ASH “G.” me seli né P., Rr. “S.”, nr....., ta
liroj nga ngarkesa dhe pagesa e tatimit shtesé pér té gjitha llojet e tatimit shtesé mbi bazat e
aplikimit t& ¢mimit té rritur pér shérbimet e kontrollit teknik té automjeteve sipas njoftim
Rivlerésimeve t¢ Administratés Tatimore t€ Kosovés — Regjioni P..... 1, té datés 28.09.2009, té
pérpiluara sipas raportit té Kontrollit té datés 24.09.2009. Né pikén I11. Secila palé i bart shpenzimet
e veta procedurale.

Gjykata e shkallés sé paré né aktgjykimin e saj arsyeton ndér té tjera se: Nga Raporti i Kontrollit i
ATK-sé i datés 28.09.2009, gjykata konstaton se e paditura ATK-Regjioni P... 2, ka kryer vlerésim
tatimor (kontroll tatimore) pér paditésin pér periudhat dhe llojet e tatimeve Tatim né té Ardhura
Personale (TAP-1S)TM1/07-TM4/07, Tatim Mbi Vlerén e Shtuar (TVSH) pér periudhén 05/2008-
12/2008, Tatim té Mbajtur né Burim (TMB) pér periudhén 09/07-12/2008, dhe pér Kontribute
Pensionale (KP) pér periudhén 09/07-12/2008. Me raport té kontrollit paditési éshté ngarkuar me
qarkullim shtes€ pér vitin 2007 né€ vleré prej 13,883.00€, dhe pér vitin 2008 né vleré prej 56,990.20€,
apo né shumé té pérgjithshme prej 70,873.20€, pér t€ dy vitet, pér Tatim né té Ardhura Individuale.
Deri tek ky garkullim shtesé me kontroll éshté ardhur si rezultat i asaj gqé kontrolli ka kontestuar
¢mimet e aplikuara nga paditési pér kontrollim teknik té automjeteve me peshé deri né 3.5 ton, té
cilat kané qené 10€ dhe 15€ pér automjet, duke aplikuar ¢gmimin me kontroll prej 25€ pér ¢do
automjet i cili e ka kryer kontrollin teknik tek paditési, krejt kjo bazuar né gmimoren e Ministrisé sé



Transportit dhe Post-Telekomunikacionit t€ nxjerr me vendimin e Qeverisé sé Republikés sé
Kosovés me nr. reference MTPT 332/09 i datés 06.07.2009.

Tutje theksohet se: Gjykata konstaton se né vendimin e kontestuar té Departamentit t€ Ankesave té
ATK-sé me nr.436/2009 i datés 08.12.2009, por edhe né Raportin e Kontrollit i datés 28.09.20009,
nuk éshté vértetuar pér ndonjé parregullsi ligjore nga ana e paditésit, né kuptimin se nuk léshohen
faturat e shitjes apo kuponét e shitjes klientéve, ose gqé kuponét e Iéshuar né emér té shérbimeve té
kryera pér kontrollimin teknik té automjeteve, nuk regjistrohen né librin e shitjes, pér té provuar
nén deklarimin e garkullimit té biznesit té paditésit, té pretenduar nga e paditura.

Gjykata e vleréson té pa bazuar arsyetimin e té paditurés té dhéné né vendimin e kontestuar, sipas
té cilit “kontrolli pas krahasimit té tatimpaguesit me shkresat e 1éndés nga MTPT, nga MPB-
Drejtoria e Pérgjithshme e Policisé si dhe legjislacionin né bazé té Cilit operon
tatimpaguesi, ka konstatuar se tatimpaguesi ka nén deklaruar shitjet e tij”, Sepse me asnjé prové e
cila gjendet né shkresat e 1éndés qofté nga MTPT, MPB-Policia, apo institucion tjetér nuk éshté
déshmuar pér nén deklarim té garkullimit nga ana e paditésit. Gjykata véren se né shkresat e 1éndés
nga MTPT ekziston evidenca mbi numrin e kontrollimeve teknike té kryera ndér tjera edhe nga
paditési gjaté vitit 2008, qé pérputhet me té dhénat e deklaruara nga paditési pér vitin 2008, ku edhe
me raport té& kontrollit &shté konstatuar se né vitin 2008 paditési ka realizuar 4.493 kontrollime
teknike, ndérsa né vitin 2007, ka realizuar gjithsej 945 kontrollime teknike, dhe se deri tek tatimi
shtesé ka ardhur si rezultat i rritjes sé ¢cmimit té deklaruar nga paditésit pér kontroll telefonik, nga
¢mimi i deklaruar nga paditési prej 10- 15€ pér kontrollim teknik pér automjete, né ¢gmimin prej 25€
té vlerésuar nga e paditura, bazuar né vendimin mbi pércaktimin e ¢gmimit té kontrollés teknike pér
mjetet motorike t& nxjerr nga Qeveria e Republikés sé Kosovés-Ministria e Transportit dhe Post-
Telekomunikacionit dhe Ministria e Ekonomisé dhe Financave té nénshkruar me daté 20.07.2009,
sipas té cilit vendim ishte pércaktuar gmimorja pér shérbimet e kontrollimit teknik té automjeteve.

Gjykata konstaton se né rastin konkret nuk ka bazé ligjore aplikimi i gmimores té nxjerr nga Qeveria
e Republikés sé Kosovés e datés 20.07.20009, si¢ ka vepruar e paditura né kété rast, pér arsye se, Si¢
shihet nga Ligji nr.02/L-070 pér Siguriné né Komunikacionin Rrugor, ku éshté bazuar ky vendim
pér pércaktim té cmimeve pér shérbimin e kontrollit teknik té automjeteve, tek neni 376 i kétij ligji
pér paraparé se “Ky ligj hyn né fugi pas miratimit nga ana e Kuvendit té Kosovés dhe shpalljes nga
Pérfaqésuesi Special i Sekretarit té Pérgjithshém”. Né kété drejtim gjykata konstaton se shpallja e
kétij ligji nga Pérfagésuesi Special i Sekretarit t€ Pérgjithshém é&shté béré me rregulloren e
UNMK/REG/2007/33 té datés 12.12.2007, dhe se kjo daté konsiderohet edhe si daté e hyrjes

né fuqi té kétij ligji, ndérsa nga ana tjetér né vendimin mbi pércaktimin e gmimores pér shérbimet
e kontrollit teknik té automjeteve né nenin 10 té tij, thuhet shprehimisht gé “ky vendim hyn né fuqi
me daté 20.07.2009 . Né kontekst té kétij argumenti, gjykata konstaton se e paditura pa té drejté
dhe né kundérshtim me ligjin, bazuar né kété vendim e ka ngarkuar paditésin me garkullim dhe
tatim shtesé, duke ja rritur gmimet e deklaruar pér shérbimet e kontrollimeve teknike té automjeteve
pér periudhén 2007-2008, periudhé kjo gjaté sé cilés nuk ka gené fare né fugi vendimi i Qeverisé sé
Republikés sé Kosovés me nr. Reference MTPT/332/09 i datés 06.07.2009.

Rrjedhimisht, gjykata konstaton se né rastin konkret nuk éshté provuar me asnjé prové konkrete se
paditési ka pranuar ose ka krijuar té ardhura mé té larta se ato té deklaruara andaj edhe rritja e
garkullimit nga e paditura pér paditésin, mbi bazat e ngritjes sé ¢mimit bazuar né ¢mimoren e



MTPT-sé, e cila nuk ka gené né fuqi gjaté periudhés sé kontrollit 2007-2008, éshté e pa bazuar dhe
nuk ka mbéshtetje ligjore dhe faktike né dispozitat ligjore té aplikueshme té legjislacionit tatimor
dhe né shkresat e 1éndés.

Prandaj, gjykata duke vepruar sipas rekomandimeve dhe vérejtjeve té Gjykatés sé Apelit té
Kosovés, bazuar né Aktgjykimin AA.nr.251/2014 té datés 12.04.2018, né rivendosje ka béré
vlerésimin e ligjshmérisé sé vendimit nr.436/2009 i datés 08.12,2009 té Administratés Tatimore té
Kosovés, ka eliminuar té metat e konstatuar me aktgjykim dhe né kuptim té nenit 81.1 paragraf 2
pika 2.1 té Ligjit nr.04/L-102 pér Ndryshimin dhe plotésimin e Ligjit pér Administratén Tatimore
dhe Procedurat nr.03/-222, si dhe nenit 46 paragraf 1 dhe 2 té LKA-sé&, ka vendosur si né dispozitiv
té aktgjykimit té saj.

Gjykata Komerciale - dhoma e shkallés sé dyté, me aktgjykimin e kontestuar me kérkesé, duke
vendosur sipas ankesés sé palés sé paditur, né kuptim té nenit 49 dhe 63 té Ligjit pér Konfliktet
Administrative (LKA)-sé dhe nenit 194 té Ligjit pér Procedurén Kontestimore (LPK) — sé&, vendosi
si né dispozitiv té aktgjykimit té saj si mé larté. Né arsyetim pasi bén pérshkrimin e gjendjes faktike
té vértetuar nga gjykata e shkallés sé paré, bazuar né shkaget dhe arsyet po ashtu té njéjta, géndrimin
juridik té gjykatés sé shkallés sé paré e pranon né térési si té drejté dhe ligjor, duke vlerésuar se
gjendja faktike éshté vértetuar né ményré té ploté dhe té drejté dhe drejté éshté aplikuar e drejta
materiale me refuzimin e kérkesépadisé sé paditésit.

Né arsyetim té aktgjykimit t&é dhomés sé shkallés sé dyté, té Gjykatés Komerciale, ndér té tjera
theksohet se: Pretendimet ankimore té paditurés nga bazat ankimore té theksuara si mé larté si dhe
pretendimet e tjera si né arsyetim té ankesés, kolegji i shqyrtoi né térési né baza ligjore dhe i vleréson
se nuk jané té géndrueshme, sepse nuk jané té bazuara né prova dhe fakte té déshmuara, andaj kolegji
gjen se aktgjykimi i ankimuar nuk éshté i pérfshiré me shkelje procedurale dhe ligjore si¢
pretendohet, sepse e njéjta ka shqyrtuar pading, pérgjigjen né padi pastaj ka caktuar seancé té
shqyrtimit kryesor, ka nxjerré prova té mjaftueshme e gé kuptohet se gjaté vlerésimit té ligjshmérisé
sé vendimit té organit té paditur nuk ka béré shkelje té dispozitave té LKA-sé dhe LPK-sé.

Tutje theksohet se: Kjo gjykaté konsideron se gjendja faktike éshté vértetuar drejté dhe né ményré
té ploté, ngase nuk éshté cenuar ligji né dém té paditurés. Prandaj, pretendimet ankimore né ankesé
se gjykata e shkallés sé paré gabimisht ka aplikuar edhe té drejtén materiale né dém té paditurés, ky
kolegj nuk i aprovoi, sepse vlerésoi se té njéjtat jané té pagéndrueshme dhe té pa bazuara pér tu
aprovuar ankesa, dhe se jané té pa ndikim né vértetimin e njé gjendje tjetér faktike nga ajo e vértetuar
edhe nga gjykata e shkallés sé paré. Sepse, aktgjykimi i ankimuar i gjykatés sé shkallés sé paré, éshté
i qarté dhe i kuptueshém si dhe pérmban arsye té mjaftueshme pér faktet vendimtare, té cilat i pranon
edhe kjo gjykaté, andaj, ankesa e t€ paditurés u refuzua si e pa bazuar, ndérsa aktgjykimi i ankiimiar
u vértetua si i drejté dhe i ligjshém. Duke marré parasysh se gjykata e shkallés sé paré, né ményré té
drejté ka zbatuar dispozitat procedurale dhe materiale, me rastin e aprovimit té kérkesépadisé sé
paditésit, e pasi gé me pretendimet tjera ankimore té pérséritura, té njépasnjéshme, njé aktgjykim i
tillé nuk mund té vihet né pyetje, ankesa e té paditurés u refuzua si e pa bazuar, ndérsa aktgjykimi i
ankimuar u vértetua si i drejté dhe i ligjshém.

Gjykata Komerciale - dhoma e shkallés sé dyté, duke marré parasysh se gjykata e shkallés sé paré
né ményré té drejté ka zbatuar dispozitat procedurale, drejté ka vértetuar gjendjen faktike dhe drejté



ka zbatuar té drejtén materiale me rastin e aprovimit té kérkesépadisé sé paditésit dhe anulimin e
vendimit té té paditurés, konstatoi se vendimi i saj éshté vendim i drejté dhe i ligjshém dhe né kuptim
té dispozitave nga neni 49 té LKA-sg, lidhur me nenin 200 té LPK-sg, té aplikueshém sipas nenit 63
té LKA-sg, vendosi si né dispozitiv té aktgjykimit té saj.

Gjykata Supreme duke u nisur nga gjendja e tillé e ¢éshtjes si mé larté, vlerésimit té pretendimeve
si né kérkesé, ekzaminimit té aktgjykimit té kontestuar dhe té shkallés sé paré si dhe shkresave tjera
té 1éndés vleréson se, dhoma e shkallés sé dyté ka vendosur drejté dhe né baza ligjore me refuzimin
e ankesés sé paditurés, dhe vértetimin e aktgjykimit té shkallés sé paré. Qéndrimin juridik té
Gjykatés Komerciale por edhe té Gjykatés Themelore, né térési e aprovon edhe kjo gjykaté meqé
aktgjykimet e kontestuara nuk jané té pérfshiré me shkelje té dispozitave té procedurés apo té drejtés
materiale, ashtu si pretendon pala e paditur né kérkesén e saj. Aktgjykimet e kontestuara pérmbajné
arsye té mjaftueshme dhe bindése pér té gjitha faktet vendimtare té viefshme pér gjykimin e drejté
té késaj céshtje, nga cka rezulton se drejté éshté vértetuar gjendja faktike me aprovimin si té bazuar
té kérkesé padisé sé paditésit dhe anulimin e vendimit té té paditurés.

Bazuar né provat e administruara pér mes shgyrtimit verbal dhe vlerésimit té fakteve, nga gjykatat e
instancés mé té ulét, ka rezultuar se vendimi i té paditurés Administrata Tatimore e Kosovés -
Departamenti i Ankesave, me nr.436/2009 té datés 08.12.2009, me té cilin éshté refuzuar ankesa e
tatimpaguesit ASH “G.”, me pronar: Xh.A. nga P., Rr: “S.”, si e pa bazé kundér vendimit mbi
Njoftim Rivlerésimet e Tatimit Shtesé té Administratés Tatimore — Regjioni P.... II, me arsyetimin
se tatimpaguesi ka nén deklaruar shitjet dhe i njéjti nuk ka mundur té déshmoj té kundértén e cmimit
pér kontrollim teknik nga MTPT, sepse ¢mimorja ka gené unike dhe obligative pér té gjitha gendrat
e kontrollit teknik, nuk éshté vendim i drejté dhe i ligjshém, sepse nga provat e administruara nuk
éshté provuar se tek paditési nga kontrolli i kryer sipas raportit té kontrollit pér periudhén kontestuese
se jané hasur parregullsi né mbajtjen e regjistrimeve, faturave té shitjes kuponéve dhe té librave
apo se jané béré nén deklarime té garkullimit, apo shkelje té dispozitave ligjore né fugi.

Sipas nenit 376 té Ligjit nr.02/L-070 pér Siguriné né Komunikacionin Rrugor pércaktohet se: “Ky
ligj hyn né fugi pas miratimit nga ana e Kuvendit té Kosovés dhe shpalljes nga Pérfagésuesi Special
i Sekretarit té Pérgjithshém”.

Sipas nenit 4 té Rregullores nr.2005/52 pér Tatimin né té Ardhura Personale pércaktohet se: “T¢
ardhurat e tatueshme pér njé periudhé té tatueshme do té thoté ndryshimi ndérmjet té ardhurave
bruto té pranuara ose té krijuara gjaté periudhés sé tatimimit dhe zbritjet e lejueshme sipas késaj
rregulloreje lidhur me té ardhurat e tilla bruto”.

Sipas nenit 17.2 té Ligjit nr.2004/48 pér Administratén Tatimore dhe Procedurat pércaktohet se:
Vlerésimi i Drejtorit do té béhet sipas gjykimit té tij ose saj mé té miré dhe do té bazohet né té gjitha
provat gé ai ose ajo ka né dispozicion, pérfshiré: a. librat, regjistrimet, kuponat, faturat, ose
informatat tjera pérkatése té tatimpaguesit; b. librat, regjistrimet, kuponat, faturat, ose informatat
tjera pérkatése té personave té treté; c. informatat nga personat té cilét mund té verifikojné saktésiné
e deklaratave, librave dhe regjistrimeve té tatimpaguesit; d. informata té tjera objektive rreth té
ardhurave ose shitblerjeve té tatimpaguesit lidhur me detyrimin e tij.

Né kuptim té dispozitave té larté cekura gjykatat e instancave mé té uléta me té drejté kané vlerésuar
se e paditura nuk ka vepruar drejté kur ka aplikuar gmimoren e shérbimeve té kontrollés teknike pér
mjetet motorike, té pércaktuar sipas Vendimit me nr. ref. MTPT/332/09, té nxjerr nga Qeveria e



Republikés sé Kosovés, me daté 06.07.2009, dhe e ka ngarkuar paditésin me garkullim dhe tatim
shtesé, duke i rritur gmimet e deklaruara pér shérbimet e kontrollimeve teknike té automjeteve pér
periudhén 2007-2008, sepse ky vendim nuk ka gené né fuqi né até periudhé ndérsa i njéjti nuk ka
fuqi retroaktive. Vendimi i njéjté ka hyré né fugi me daté 20.07.2009 dhe é&shté bazuar né Ligjin
nr.02/L-070 pér Siguriné né Komunikacionin Rrugor, i cili ka hyré né fugi me shpalljen nga
Pérfagésuesi Special i Sekretarit té Pérgjithshém me Rregulloren e UNMIK/REG/2007/33 té datés
12.12.2007. Nga shkresat e 1éndés dhe faturat-urdhérpagesat shihet se disa klienté kané paguar
kontrollin teknik té automjetit né shumén prej 10-15€ e jo né shumén e pretenduar nga e paditura
25€. E paditura me asnjé€ prové konkrete nuk e ka provuar faktin se paditési ka pranuar ose ka krijuar
té ardhura mé té larta se ato té deklaruara me fatura, andaj edhe rritja e garkullimit nga e paditura
pér paditésin mbi bazén e vendimit té saj nuk ka mbéshtetje ligjore.

Gjykata shqyrtoj edhe pretendimet e parashtruesit té kérkesés, ndér té tjera se nuk jané marré pér
bazé vlerésimet e ATK té cilat jané bazuar né evidencat deklarimet si dhe informatat e marra nga
MTPT dhe dispozitave t¢ ATK né fugi se ¢mimorja ka gené ka gen unike dhe obligative etj., kéto
pretendime dhe té tjerat né kété drejtim ashtu si u theksua si mé larté jané shqyrtuar nga gjykatat e
instancave mé té uléta pér deri sa té njéjtat me té drejté jané refuzuar té pabazuara dhe jo té
géndrueshme duke u dhéné arsyetim ligjor si né arsyetim té aktgjykimeve té tyre té cekura si mé
larté, andaj pretendimet né kérkesé nuk jané me ndikim pér vendosjen ndryshe té késaj ¢éshtje nga
cka ajo e vendosur nga gjykatat e instancave mé té uléta. Sipas vlerésimit té késaj gjykate gjykatat
e instancave mé té uléta kané vepruar né baza ligjore me vendosjen e ¢éshtjes, duke vendosur si né
dispozitiv té aktgjykimit té shkallés sé paré, i vértetuar né proceduré ankimore nga gjykata e shkallés
Sé dyteé.

Gjykata nuk shqgyrtoi pretendimet e tjera té parashtruesit té kérkesés, lidhur me konstatimin e gabuar
dhe jo té ploté té gjendjes faktike, duke pasur parasysh se, sipas dispozités sé nenit 24 paragraf 2 té
LKA-sé, pércaktohet se: “Kérkesa pér rishqyrtim té jashtézakonshém t€ vendimit mund té
parashtrohet vetém pér shkak té shkeljes té drejtés materiale ose té shkeljeve té dispozitave té
procedurés, qé do t€ mund t€ kishte ndikim né€ zgjidhjen e ¢éshtjes”.

Nga gjendja si mé larté rezulton se gjykatat e instancave mé té uléta né ményré té drejté kané béré
aplikimin e dispozitave té LKA, LPK, LATP-sé. Aktgjykimet e gjykatave té instancave mé té uléta
jané té garté té kuptueshém dhe pérmbajné arsye té mjaftueshme pér faktet vendimtare, dhe né kété
céshtje nuk éshté cenuar ligji né dém té paditurés.

Nga se u theksua si mé larté, e né bazé té nenit 54 par.1., té Ligjit pér Konfliktet Administrative, u
vendos si né dispozitiv té kétij aktgjykimi.
GJYKATA SUPREME - PRISHTINE

